
Abstract. The article describes the life path of Omarov Gani, about the main stages 
of becoming a teacher and a scientist. Since 1989, he has been studying the monuments 
of the Bronze Age, Early Iron, and the Turkic period of Tarbagatai, Chingistau, and Altai. 
The archaeologist engaged his pedagogical and scientific path with the Al-Farabi Kazakh 
National University. As a result of archaeological expeditions led by the scientist, many 
previously unknown monuments of the Bronze, Iron, and Turkic periods were discovered 
in the Southwestern Altai, as well as thoughts were generalized and formulated based on the 
findings of recent years. Gani Omarov is a mentor, known not only in Kazakhstan, but also in 
the near and far abroad. The scientist made a significant contribution to the development of 
Russian archaeological science, to the training of archaeologists.

Ғани Қалиханұлы 1961 жылы 
3 маусымда Шығыс Қазақстан облысы 
Марқакөл ауданы Горное (Ақбұлақ) 
ауылында дүниеге келген. 1978 жылы 
орта мектепті үздік бітіргеннен кейін 
еңбек жолын 8-жылдық мектепте қа-
зақ тілі мен әдебиеті пәнінің мұғалімі 
қызметінен бастады. 1979 ж. Алматы 
құрылыс институтынына оқуға түсіп, 
аталмыш оқу орнын 1984 ж. «Құрылыс 
инженері» мамандығы бойынша 
бітіреді. 1984 ж. күзінен ҚазМУ-дің 
Тарих факультетіне сырттай оқуға 
қабылданады. Осы жылы әскер қа-
тарына шақыртылып, 1986 ж. әскери 
борышын өтеп келеді. 1989 ж. ақпан 
айында Археология және этнография 
кафедрасына алғашқы мамандығы 
бойынша аға инженер болып 
жұмысқа орналасады. 1993 ж. дейін 
аға инженер, кіші ғылыми қызметкер 
болып жұмыс істеді.

1993–1995 жж. әл-Фараби атын-
дағы Қазақ Ұлттық университетінің 
Археология және этнология кафед-
расында ассистент қызметін 

Сур. 1. Ғани Омаров. Фото 
Ғ. Омаровтың жеке мұрағатынан
Fig. 1. Gani K. Omarov. Photo from the 

personal archive of G. Omarov

атқарды. 1995 жылы аталған оқу 
орнының аспирантура бөліміне 
түседі. 1989 ж. бастап Тарбағатай 
теріскейі, Шыңғыстау мен Алтай-
дың қола, ерте темір, түркі дәуірі 
ескерткіштерін зерттеумен айналы-
сып, Ә.М. Оразбаев бастаған 
экспедицияларға қатысып, өзінің 
археология ғылымындағы жолын 
шыңдай түсті. 1997–2002 жылдары 
З. Самашев басқарған Қазақ–
Француз біріккен археологиялық 
экспедициясының құрамында Берел 
қорымындағы сақ дәуірінің мәңгілік 
тоң басқан қорғандарында, 1999 ж. 
Қазақ-Ресей біріккен археологиялық 
экспедициясының зерттеулері бойын-
ша Шығыс Қазақстан облысы, 
Марқакөл ауданы жерінде кешенді 
зерттеулерге қатысты [Самашев и др., 
1997; Омаров, Бесетаев, 2009].

2002–2011 жж. Археология 
және этнология кафедрасының аға 
оқытушысы қызметін атқарды.

2003 ж. Ә.Т. Төлеубаев басқарған 
Шілікті алқабындағы археологиялық 
экспедиция, 2004 ж. З. Самашевтың 
жетекшілігімен зерттелген Батыс 
Қазақстандағы кешенді археология-
лық зерттеулерге қатынасып қазба 
және барлау жұмыстарына ат салысты 
[Омаров, 2008а, 2008б].

2008 жылдан 2011 жылға дейін 
Үйгентас экспедициясына, Ойжайлау 
сақ, түркі дәуірі ескерткіштерінде, 
ортағасырлық қалаларында архео-
логиялық зерттеу жұмыстарын және 
археологиялық барлау жүргізді 
[Омаров, Жұматаев, 2008; Омаров, 
2009; 2011].

Ғани Қалиханұлы ұзақ жылдар 
бойы ұстаздық қызметте жүріп, жыл 
сайын далалық экспедицияларға 
қатысып, ұстаздық білім беру қатар 
ғылыми ізденістерді қатар алып жүрді. 

Жас студенттерді археологиялық 
зерттеулердің қазба-сызбасымен ға-
на емес, далалық өмірдің ты ныс-
тіршілігімен таныстырып, шәкірт-
терінің өсіп жетілуіне бағыт-бағдар 
беріп отырды.

2010 ж. Ғани Қаниханұлы 
«Алтай-Тарбағатай аралығындағы 
ер те темір дәуірінің археологиялық 
ескерткіштері (кезеңделуі, мерзімделуі 
және мәдени атрибуциясы)» ат-
ты тақырыпта кандидаттық дис-
сертациясын сәтті қорғайды [Омаров, 
2010].

2012 ж. бері әл-Фараби 
атындағы ҚазҰУ Археология және 
этнология кафедрасының доценті, 
2016–2020 жж. аралығында кафедра 
меңгерушісі қызметін атқарды 
[Омаров, 2016; Omarov, 2016; Омаров, 
Сагындыкова, 2016].

2012 жылдан Қазақстан Рес-
публикасы Білім және ғылым ми -
нистрлігі Ғылым комитеті мем-
лекеттік мекемесі жариялаған 
2012–2014 жж. арналған ғылыми 
жобалар аясында Ғани Қалиханұлы 
Омаровтың басшылығымен «Шығыс 
Қазақстан облысы Күршім ауданы-
ның археологиялық ескерткіштері», 
ал 2015 ж. «Оңтүстік-Батыс Алтайдың 
ежелгі және ортағасыр көшпелілері: 
пәнаралық зерттеу» және «ШҚО 
Үржар ауданының археологиялық 
ескерткіштері», ал 2018–2020 жж. 
аралығында «Көне заманнан 
ортағасырларға дейінгі Қазақ Алтайы 
тұрғындарының сакральді кеңістігі 
және жерлеу-ғұрыптық рәсімдері» 
тақырыбында ғылыми-зерттеу 
жұмыстарын атқарды [Омаров, 
Бесетаев, 2020; Омаров и др., 2020; 
Толеубаев и др., 2020].

Бүгінгі таңда Ғани Қалиханұлы 
Омаровтың жетекшілігімен Қазақстан 

Республикасы Білім және ғылым 
министрлігі Ғылым комитеті 
мемлекеттік мекемесі жариялаған 
2021–2023 жж. арналған ШҚО, 
«Аягөз ауданының археологиялық 
ескерткіштері: пәнаралық зерт-
теу» және ҚР Мәдениет және 
спорт министірлігінің «Шелек-
Талғар қосөзені аралығындағы 
ерте көшпелілер қорғандарының 
конструктивті ерекшеліктері» атты 
2020–2022 жж. арналған ғылыми 
жобалар аясында зерттеу жұмыстары 
жүргізілуде.

Осы аталған білім беру мен 
ғылымдағы жетістіктері үшін 
2014 ж. Қазақстан Республикасы 
Білім және Ғылым министірлігінің 
«2014 жылдың жоғары оқу орнының 
үздік оқытушысы» атағының 
иегері, 2016 жылы ҚазҰУ-не 
80 жыл, 2019 жылы Республикасы 
Білім және Ғылым министірлігінің 

«Ы. Алтынсарин» төс белгілерімен 
марапатталған.

Ғалымның басшылық жасаған 
археологиялық экспедициялары нә-
ти жесінде Оңтүстік-Батыс Алтай 
өңіріндегі бұрын белгісіз болған 
қола, темір, түркі кезеңдерінің 
көптеген ескерткіштері ашылып, 
соңғы жылдары тыңнан табылған 
жәдігерлер негізінде ой бірер 
ойлар қорытындыланды. VIII– 
X ғасырлармен мерзімделетін қимақ 
дәуіріне жататын жерлеу-ғұрыптық 
ескерткіштері зерттеліп, ғылыми 
тұрғыдан талданды. Бүгінгі таңда бұл 
жәдігерлер Нұр-Сұлтан қаласындағы 
Ұлттық музейінде экспозициялануда.

Негізгі ғылыми-педагогикалық, 
коғамдық жұмыстарымен қатар, әл-
Фараби атындағы Қазақ Ұлттық 
университеті студенттерінің 20 жыл-
дан астам ортағасырлық Ақтөбе 
қаласындағы ғылыми-тәжірибелік 

Сур. 2. Жатақханадағы студенттермен кездесу сәттерінен. Солдан оңға қарай: 
Ғ. Омаров, Ә. Оразбаев, Ә. Толеубаев, Д. Ескекбаев. 
Фото Ғ. Омаровтың жеке мұрағатынан алынды

Fig. 2. Meeting with students in the hostel. From left to right: G. Omarov, A. Orazbayev, 
A. Toleubayev, D. Eskekbayev. Photo from the personal archive of G. Omarov

жұмыстарына, археологиялық экспе-
диция зерттеулері кезінде жылма-
жыл, С. Аманжолов атындағы 
Шығыс Қазақстан Мемлекеттік 
университетінің, Шәкәрім атындағы 
Семей мемлекеттік университетінің, 
М.О. Әуезов атындағы Семей 
университетінің, Абай атындағы 
Қазақ ұлттық педагогикалық 
университетінің және І. Жансүгіров 
атындағы Жетісу Мемлекеттік 
университетінің тарих факультеті 
магистранттары мен студенттерінің 
археологиялық және этнографиялық 
тәжірибесіне басшылық жасауда.

Ғ.Қ. Омаров жалпы саны 200- ден 
астам ғылыми, ғылыми-көпшілік ма-
қа лалар мен монографиялық зерт-
теулердің, оқу, оқу-әдістемелік 
құралдардың, оның ішінде жеке 
және авторлық ұжыммен бірге 
7  монография мен 8 әдістемелік оқу 
құралының авторы, 65 республика-
лық және халықаралық конференция 
материалдары жинағында жария-
ланған. Оның ішінде бірнеше мақала 
шетелдің рецензияланатын Scopus, 
Web of Science базасындағы ғылыми 
журналдарда жарияланды. «Тарих» 
мамандығы бойынша 30- дан астам 
типтік бағдарламалар авторларының 
бірі.

Ғ.Қ. Омаров Халықаралық 
және республикалық ғылыми кон-
ференцияларда Қазақстан архео-
логиясы және оның іргелі мәселелері 
жөнінде Румынияның Бухарест, 
Түркияның Анкара, Біріккен Араб 
Әмірлігінің Дубай, Қытай Халық 
Республикасының Хух-Хото, Азер-
байжан Республикасының Ба-
ку, Ресейдің Барнаул, Чемал 
және Омбы қалаларында ғылыми 
баяндамалар жасады. Қазақ-француз-
итальян, Қазақ-Ресей халықаралық 
археологиялық экспедицияларының 
мүшесі. Алтай және Үржар архео-
логиялық экспедицияларының бас-
шысы. Кейінгі жылдары халықаралық 
жобалар аясында түрік, жапон және 
ресейлік ғалымдармен бірігіп әртүрлі 
археологиялық зерттеулер жүргізді.

Ғани Омаров отандық архео-
логия ғылымының дамуына, ар-
хеолог мамандарды даярлауға сү белі 
үлес қосып жүрген ұлағатты ұс таз, 
елімізге, алыс-жақын шетелдерге 
белгілі кәсіби археолог.

